	luca: 

	Novamenti a poetai torri 

	in custu cantai geniali, 

	aundi s,auditoriu ndi godit 

	de donia sterrina frutuosa 

	cun su campidanesu chistionu 

	chi sa frasi rendit legiadra 

	stesiau de bistir,,è lussu 

	curpa-e teni a manixu s,erra.. 

	

	rima 

	

	Sa terra sadra festosa e ospitali 

	de cussu donu, ndi podit morri.... 

	

	Brabudu: 

	A is collegas de menti donosa 

	de ddus saludai no lassu 

	e a chini sentza de noia 

	est ligendi custu situ bonu 

	aundi de diora est alluta 

	sa poetica fiama chi donniunu 

	at sighiu alimentendi atesti 

	po si podi fai onori 

	

	Po mori de unu donu frassu 

	nd\'est arruta Troia famosa 

	seve: 

	Po m essi torra invitau 

	Si ringraziu a su primu toccu 

	E cun sa modesta capacidadi 

	Arrespundu a sa moda sarda 

	Cummenti usaus in su campidanu 

	Sa trama speru de d arregolli 

	E si serbidi in fini discutu 

	Cun sa mia umili rima 

	seve: 

	Rima 

	

	Prima de sciolli coccarda e froccu 

	Valutu sa manu cki mi d\'at donau 

	Ledda: 

	Saludu cun cortesia 

	Torrendi a cantai in noi 

	E si nau in beridadi 

	Ca teneis sa mia stima 

	E po figurai in sa cantat 

	No di fazzu de streculus 

	E si fazzu promissa 

	Chi onoru seriu sa vesti 

	Rima 

	Esti seculus prima de oi 

	Chi de issa sfruttant ospitalidat e allegria 

	luca: 

	

	Sempiri abetendu rigalu 

	avesaus a pigai ofertas, 

	de chini coliunu pintat 

	bènius po fai arregortas, 

	s,incrubaus a su primu sonu 

	de is sennoris chi passanta, 

	sfrutadoris de terr,è mari 

	chi a bacheta donanta cumandu... 

	

	rima 

	Candu si làssanta is portas abertas 

	impari a su bonu, ndi brintat su malu.... 

	

	Brabudu: 

	Oindì no est stravaganti 

	su chi andat a conca sciorta 

	ma in su tempus antigu 

	no ndi biast genti passilendi 

	sentza berrita o cicia esempri 

	ma de metad\'e sèculu a su confini 

	est passada sa moda si scit 

	in totu su mundu svilupau 

	

	Biau de chini oberrendi sa porta 

	si bit sempri un\'amigu ananti 

	

	Seve: 

	Una casteddaia mi incantada 

	E fai prexeri a da castiai 

	Candu bessidi in sa passillada 

	Complimentus solu arregollidi 

	De bellesa tenidi scorta 

	E unu frori di ongu in regalu 

	Ca da bollu a brazzettu a fiancu 

	E unu invitu a issa espandu 

	

	Candu su malu bollidi intrai 

	Mancu sa porta serrada du spantada 

	Ledda: 

	In\'Italia andat tottu adagiu 

	A cantu paridi su progressu 

	Ca cesti troppu disisperu 

	E su trabballu nn d\'ollinti esponni 

	Prus de una fabbrica narat crollu 

	E pagus operaius si consolinti 

	Mancai su poberu siat digiunu 

	Sensa tenni perunu pro 

	Rima 

	No porinti ponni a s\'ingressu 

	Unu controllu severu e saggiu 

	luca: 

	Su tallu apena si sciollit 

	a pasci s,incaminanta y brebeis 

	chi su tempus bonu istaidi 

	e is nuis no sunt petegulas 

	sa tanca de biancu si pintada 

	cun is canis chi su logu spianta 

	chi no acostit po segai digiunu 

	mrexani in circa de pinigai.... 

	

	rima 

	Mancai ci sianta regulas e leis 

	doniunu brintada, e fait su chi bolit.. 

	

	Brabudu: 

	De sanguni fragant is bentus 

	in cudda terra martoriada 

	aundi totus bandant a gherrai 

	ma armas sighint a arrici 

	in cantidadi numerosa 

	po una politica pagu oportuna 

	chi at fatu armai s\'aresti 

	formendindi prus de una cedda 

	e imoi bolint torrai agò 

	

	o Ledda cun una porta aici traficada 

	no est cosa a dimandai documentus 

	

	seve: 

	A cantu sciu sa genti creola 

	In Louisiana bivit serena 

	A sa macumba funti devotus 

	E a Exu su deus sommu 

	Is donus parit chi dusu scortinti 

	In sa musica de siguru 

	Po blues e jazz manifesti 

	E varius funti is bardus 

	Bessius de-i cussu rondó 

	

	

	Ma is sardus puru in dommu allena 

	No é chi portinti tottus s\' aureola 

	Ledda: 

	A cantai Brabudu ses capacci 

	E ti biu tra is prus attentus 

	Ma no est facili a si esibiri 

	Certas bortas in su cantai 

	Ma a su veru competenti 

	Sa lingua no si da trebit 

	E cun menti sempri allerta 

	Po no arrui in s\'imperò 

	Rima 

	No serbit domandai documentus 

	Certa genti si biri a sa facci 

	luca: 

	De varius annus a y sribonis 

	a nca si sparat solu a balla 

	ma is cassadoris po su prexu intzoru 

	creu ca pagu si nd\'incuranta 

	sianta canaxus o archibuseris 

	ca d\'aspetanta in log,è padru 

	stanaus de canis e corrus de boi 

	contadas anti-a tenni is oras.. 

	

	rima 

	Foras is sadrus furanta farinalla 

	de innoi is furisteris, s\'oru a vagonis.. 

	Brabudu: 

	Si presentant che impresarius mannus 

	e ndi faint de dònnia colori 

	ddu podeus fin\'e biri de acanta 

	ca po guadangiai segant in grussu 

	boghendi sempri una faula noa 

	po si podi preni sa bertuledda 

	po donniunu chi su lussu si godit 

	apalas traballendi nci nd\'est centu 

	

	Atentu o Ledda ca cussu mori 

	si podit portai agoa de norant\'annus 

	seve: 

	Po esprimi unu giudiziu 

	No impereustu fueddus debadas.. 

	Ci sunti strangius bistius de lussu 

	Chi solu ossequius arregollinti 

	In Sardigna sempri s\'intratteninti 

	E mancai Luca a penai ti pongas 

	furanta e sighinti a fai complottus 

	Politicantis e arroffianus 

	E po su sardu é duru però 

	

	

	Is manus longas bollinti spizzadas 

	Ma no tottus teninti cussu fitziu 

	Ledda: 

	A tomata e a coccoi 

	Spuntinu certas dis 

	A bortas mancu prandu 

	Ca m\'intendu gia cuntentu 

	E m\'atturu in sa mesa mudu 

	Casi arribendi a prantu 

	Po chini de pani no porit afflui 

	Bivendi vida tanti amara 

	Rima 

	Nara cantu cambiamentu bisi 

	Tui Brabudu de inzandu a oi 

	luca: 

	Amaletzu no si bit de pròi 

	sciutus arrius e arritzolus 

	sidius giadrinus e otus 

	casi a su sfinimentu creu 

	no si podit prus programai 

	cumenti fadiant is antzianus; 

	chi biviant de su lori agresti 

	finas in annadas pagu abundantis...... 

	rima 

	Dinantis is romanus, ariseu spaniolus 

	si nc\'est de furai, totus a innòi.... 

	Brabudu: 

	De su tempus s\'inendint is sofius 

	candu passat mamutoni o turpu 

	de nùgoro in sa citadi 

	o in calisisiat sardu logu 

	aillargu de su brabaxinu confini 

	a bortas parit chi giogant 

	ma sa trassa antiga si bit 

	mancai is turistas cuntentus 

	no ndi cumprendant s\'imperò 

	

	Is cambiamentus ndi bogant s\'ogu a su tzurpu 

	ma no si scit chini ddus at bòfius 

	

	seve: 

	Dus pillonis de tacula cottus 

	Si bolis dus podeus pratziri 

	E poi sa braxia beni si spraxidi 

	Po arridai su bellu coccoi 

	Cun d una tacca de petze vitellu 

	Chi un ammigu caru m\'adi offertu, 

	e spuntaduras passadas in fogu 

	de crabittu de samugheu, 

	e de atzisroxiu figau e friccó 

	

	No seu certu a oi a du sciri 

	Ca su logu bellu praxidi a tottus 

	Ledda: 

	Luca mi parit unu competenti 

	E cun issu prima borta m\'agattu 

	Seve puru cantai scisi 

	Brabudu cantat cuntentu 

	Deu a cunfrontu seu una cosita 

	Ca s\'unu e s\'altru e robustu 

	Ma bollu onorai sa cantada 

	Mancai no sia unu dottu 

	Rima 

	De tottu custu cambiamentu fattu 

	Nara ita bisi de differenti 

	luca: 

	De pauli e de is bixinaus 

	s\'arti bandat sparessendi 

	ca is giovunus prus no s\'acorranta 

	in is magasinus chi conosceus 

	de sa bera poesia sa basi 

	chi preniat buscias e borsas; 

	po canpidanu nodas tristas 

	e po crupa su didu mi punti... 

	rima 

	Sunti risorsas chi seus bendendi 

	a capitalistas chi crasi si torranta scraus. 

	

	Brabudu: 

	O Luca certu no t\'as ofendi 

	si ti nau su chi pentzu e creu 

	ca si cantendi impari sigheus 

	depis essi prus abistu 

	po no lassai s\'argumentu tzopu 

	e po cantu ses su capu 

	cun metafora ddu depis trassai 

	ca no dexit in custu divagu 

	a cantai a lux\'e soli atesti 

	

	De su pagu chi apu bistu deu 

	est giai tropu su chi seus perdendi 

	

	seve: 

	Cantadori mannu Fiat loni 

	In is poeticas morsas 

	E competenti é giustu chi scriasta 

	Farci puru tra is riccas favellas 

	Cun Bittiredda beneditta 

	Tra si venas prus robustas 

	Carlinu e loddi po su conglui 

	Cun Broi e Urru de ammirai 

	Cun mimminu de menti rara 

	

	

	Po salvai custas bellas risorsas 

	Nara tui itta iasta a proponi 

	

	Ledda: 

	Unu cantadori sommu 

	Fillu de is musas noi 

	Unu veru competenti 

	E oi in xelu riposas 

	Raffaeli Urru siguru 

	Is versus sus s\'amiranta 

	Is\'ascurtantis de gioia si preninti 

	Ca fiat de is prus robustus 

	Rima 

	Cussus chi piganta cosas de innoi 

	Teninti aggiudu de genti de domu 

	luca: 

	Brabudu atentu in sa chistioni 

	no ndi ddi merexit de tortus 

	ma s\'argumentu po ddu svilupai 

	no ndi srebit de fanatismu 

	bastat a ligi in is agendas 

	e trasbordai a su cantu bucolicu 

	po crupa su didu ddis punti 

	ca srebidoris si torranta crasi.... 

	

	Gasi eolicu turismu e trasportus 

	sunti siendas de acorporai a sa regioni... 

	

	Brabudu: 

	Ligidì calincuna cantada 

	e as a biri su chi t\'apu nau 

	ca innoi sa lei dda scieus 

	e a dda rispetai est importanti 

	no pighis lana po seda 

	e no t\'istesis de su connotu 

	ca s\'arti nosta brofetosa 

	no bolit a ddi fai abusu 

	

	in prus de totu su chi s\'ant furau 

	cosa meda nci dd\'eus scavuada 

	

	

	seve: 

	naras ca su sardu tenit derettu 

	de no si bendi a sa genti allena 

	ma deppis\'essi fini che agu 

	si luca bolis donai consolu. 

	unu problema mannu nci staidi 

	e no ti potzu donai su votu: 

	e\' giustu difendi su sardu drappu 

	però ti nau in sinceridadi 

	ca sa peusu de tottu is mexinas 

	esti a serrai giassu e confini 

	

	

	chini adi connottu solu sa cadena 

	finas iscappu fait pagu trettu 

	Ledda: 

	In crisi andat su cantadori 

	Candu i sensus du imbroglianta 

	E se is sensus no susteninti 

	Beni su cantu antigu 

	Ma po chi no bengat confusu 

	Inzandu sa porta di bussu 

	Po chi onorit de prus sa festi 

	Po podi tranquillu cantai 

	Rima 

	E mancai cussu chi amigu foglianta 

	Esti su prus chi tenit valori 

	

	luca: 

	Nemus at fatu proposta 

	in custa o atra circostantza 

	de privai ispiagias e duomu 

	e a is cunfinis serrai porta 

	ca de risorsa est una basi, 

	casumai reselu in su vistu 

	giustu po certus chi cuperis 

	genti avesa a su papa e fui 

	chi sa politica ddus favoressit... 

	rima 

	

	In tui bistu morta sa sperantza 

	di essit meris crasi in domu nosta 

	

	

	si treminat custu giru e a s\'atru giru de seliu 

	Brabudu: 

	Funt fissus tracendi arrigas 

	ca si creint su Babbu eternu 

	ma certamenti no bivint in tendas 

	e no connoscint su fàmini 

	no est genti chi abbrabulliant 

	candu su profitu est in giogu 

	meri capitalista o possidenti 

	su deus insoru est su dinai 

	a atra cosa no pentzant atesti 

	

	Po fai logu a su bascarramini modernu 

	nc\'est genti chi nci fuliant is prendas antigas 

	

	seve: 

	Ca no fiat certu unu capolavoru 

	D emmu cumprendiu de su preludiu 

	No ci boliada Omeru su sommu. 

	Esti ca firma no fiat sa basi 

	e cumprendiu d anti is atterus dusu. 

	A fini scrubettu no dexit chi cantis 

	e is espertus beni du scinti 

	Ca sa metafora im dogna rondó 

	E\' sa chi donat a s\'arti importanza 

	e si no nd\'ammostasa influssus 

	No ti du nanta ca tenis favella 

	

	bella speranza chi tantis nd\'as illudiu 

	De cussus chi no binti prus de dommu inzoru 

	Ledda: 

	Est una bella cosa 

	Esplorai tottu su mari 

	Meraviglias ti bis ananti 

	Ma poris atturai confusu 

	Ma puru su suolu terresti 

	Bellesas sind\'amirat 

	S\'unu e s\'altru de rispettai 

	Po chi siat de bonu proi 

	Rima 

	Oi attirat prus sa modernidadi 

	Mancai esti tanti dannosa 

	luca: 

	No m\'est parta cosa scionca 

	e mi spantu poita ti ferenas, 

	no srebit sa trama chi s\'anùiri 

	o essi precisu che palindromus 

	senne metafora disposta 

	apu fundau cumentzendi 

	po chi mellus ti cuncentris 

	apu pentzau faddendumì... 

	rima 

	

	Abarrarì castiendi is domus alenas 

	in su mentris sa nosta si nd\'arrùiri a conca.. 

	

	brabudu cumentzat su giru de seliu 

	

	Brabudu: 

	A si biri prestus o amigus 

	po podi torrai a cantai 

	cun un\'àturu argumentau 

	ma immoi tocat chi selieus 

	in custu logu importanti 

	chi de poesia est brofetosu 

	e po dònnia sballiu mi presti 

	a dimandai fraternu perdonu 

	

	Donu pretziosu chi depeus amparai 

	est su chi s\'ant lassau is antigus 

	

	

	seve: 

	Immoi ca su cantu é finiu 

	A luca no fatzu dispettu 

	a du rispundi prus no cunvenidi 

	e arreccumandu chi ancora s\' allenidi 

	po chi crasi diventit sommu 

	giai tenidi frasariu bonu 

	e chi sighidi sentz\'e superogna 

	crasi ad\'a cantai in fini 

	

	Chini in donu tenit su rispettu 

	In dogna dommu benidi arriccíu 

	Ledda: 

	Cun frasi beni cumposta 

	Begnia est s\'ora de selliai 

	Nau m\'anti ledda serra 

	E inzandu si saludaus 

	Un\'altra borta a tratteni 

	Ca in su cantu godis e gosu 

	E sensa de superogna 

	Un\'altra di si intendeus 

	Rima 

	Rispetteus nosu e fazzeus rispettai 

	D\'ogna beni de sa terra nostra 

	Ledda: 

	Grazie a tottus e a sa prossima 

	luca: 

	Finia dònnia disparidadi 

	si pàsiat su cantu-e orfeu 

	che arriu lòmpiu a sa foxi 

	in su mari \'andat a si cunfundi 

	ma is saludus in s\'ùrtima lìnia 

	a doniunu bollu donai, 

	eratu di amori ddus aforrit 

	e de talia no ddis manchit frandigu.... 

	rima 

	Sigu a pregai di aundi seu 

	chi torrit a sa sardigna boxi e dignidadi... 

	

	

	Torru gratzias a is piciocus, po m\'essit suportau...... 

	unu bravu a doniunu, e chi deus bollit ...atras bortas 

	gianni: 

	Deu ringraziu a tottus po sa bella cantada 

	a sa prossima (ciau a tottus Gianni) 

	

	luca faidi conosci po ti inseriri in su gruppu 

	

	deu seu gianni mura in facebook 

	Ledda: 

	Mi scusu po s\'errori de scritura in su seliu 

	esti fazzaus no fazzeus 


